
Drogetenitturri, 224 zkia.

11EERRMMUUAANN  ZZEERR??

Buero Antzerki Gaz-
tea lehiaketako le-
hen saria lortu du
Ermuko Sutegi Txi-

kia taldeak. Euskadiko, Errio-
xako, Kantabriako eta Nafa-
rroako 44 taldek hartu dute
parte sariketa honetan, eta
ermuarrek lehen postua es-
kuratu dute eskolaz kanpoko
atalean. Epaimahaiak gazte
hauen interpretazio-gaitasu-
na baloratu du, “baina talde-
kideei zaila egiten zaie hori
sinestea, ez dakit zergatik”,
azpimarratzen du Juan Car-
los Colina zuzendariak.

Maiatzaren 22an jaso zuten
saria, Euskalduna Jauregian.
“Ekitaldi xumea izan zen, bai-
na hunkigarria —dio Juan Car-
losek—. Antzerkien proiekzio-

ak ikusi, diploma jaso eta lun-
cha izan genuen”. 

Hamalau eta hamazortzi
urte bitarteko hamazortzi la-
gunek osatzen dute taldea.
Eta kasualitatez, Antonio
Buero Vallejoren Historia de
una escalera antzezlanarekin
aurkeztu dira lehiaketara, 4
hilabetez lan gogorra egin eta
gero. Colinaren arabera, zaila
da entseatzeko orduak atera-
tzea, taldekide bakoitzak be-
re konpromisoak dituelako.
“Gainera, ikasketak dira be-
raien lehentasuna”, dio. 

Sariketaren XI. edizioa izan
da aurtengoa, eta antolatzai-
leak dira: Coca Cola Funda-
zioa, Dramaturgiako Zentro
Nazionala eta Hezkuntza,
Kultura eta Kirol Ministerioa.

Gainera, sari horri esker, Es-
painiako txapelketan parte
hartzeko aukera izan dute
Sutegi Txikikoek, baina ez di-
ra finalera heldu.

Datorren ikasturterako
erronka berriak bilatu be-
harko dituzte. Izan ere, Co-
linaren ikasleek antzerkia

asko estimatzen dute. Beste
pertsonarena egin ahal iza-
teaz gain, antzerkiak gauza
gehiago eskaintzen dizkiela
aitortzen dute: “Egoera ez-
berdinei aurre egiten ikasi,
beldurrak eta lotsak kendu
eta harremanak sortu”, bes-
teak beste. 

